
5. 6. sal.
7
Salmai girje.



6 Čævlas olbmuk æi boađe du čalmidad ouddi;
vaššest don anak buokaid, guđek bahaid dakkek.

7 Don luoitak buok daid hævvanæbmasæsek, guđek
giellasid sardnuk; sorbmijægje ja bættolaš olbma adna
hærra fastesvuottan. Sal. 55, 24. ap. d. 5, 5. 10.


8 Mutto du stuorra armogasvuođa ditti datom mon
du vissui boattet; rokkadallat aigom, (čalmi) du basse
tempali, du balost.

9 Hærračam, laidišik muo du vanhurskesvuođa mield
muo vuosstaičuoǯǯoidam ditti, daǥašik du gæino jalgaden
muo čalmidam ouddi. 
Sal. 25, 4. 5; 27, 11.


10 Dastgo i læk mikkege bistevašvuođaid su njalmest,
sin siskeldes læ hævvo, ravas havdde læ sin
čodda, njuofčamidæsek njalakkassan si dakkek. 
Sal. 62, 5. Rom. 3, 13.


11 Dubme sin aššalaǯǯan, o Ibmelam! jorralekkusek
si sin arvvalusaidæsek ditti, eritsuppe sin sin ædnag
værredaǥoidæsek ditti; dastgo gaǯarak si læk du vuosstai. 
Sal. 34, 22.


12 Ja buokak illoi šaddek, guđek du ala dorvastek;
aǥalaš aiggai si avvodæmen læk, ja sin varjalægje don
læk; ja du sistad si avvoi šaddek, guđek du nabmad
rakisen adnek.

13 Dastgo vanhurskes olbmu don buristsivnedak, o
hærra! nuftgo galbain don birrastattak su armoinad.




6. Salma.




Su stuorra balost ja hæđest rokkadalla David Ibmelest
væke, 2–8, ja illolaš dorvastemines Ibmel væke ala goččo
son vaššalaǯaides daǥoinæsek erit hæittet, 9–11.

1 Lavllomoapatægjai suonai čuojatus mield; šeminit[1]
mield; David salma. 
1 sag. 15, 21.


2 Hærračam, ale rangašt muo moarestad, ja ale
bagad muo du hirbmadvuođastad! 
Sal. 38, 2. Jer. 10, 24.


3 Læǥe munji armogas, hærračam, dastgo goldnam


	↑ Muttomlaǥaš nuotta.

